
Ekspozisyon ki nan Bilding Òtikilti Popilè (Jaden Popilè) an yo pral Mete Anvalè 
50 Milyon dola ki te depanse pou Revitalizasyon Fwar Eta a  

 
Jodi a, Gouvènè Andrew M. Cuomo te anonse yon nouvo Mache Gou NY ki nan Gwo 
Fwar Eta New York la, nan kad plan 50 milyon dola Gouvènè a te fè pou transfòme 
espas fwar la yo epi amelyore eksperyans vizitè yo. Mache sa sitiye kounye a nan 
bilding istorik pou Jaden yo (Horticulture Building). Vizitè ki vini nan Mache Gou NY la 
yo pral gen opòtinite pou yo jwi tout pwodwi natif natal eta New York yo, soti nan 
fwomaj atizanal ak bon jan nwa ki gen bon gou, rive nan diven lokal, byè atizanal, 
bwason alkòl ak plis ankò.  
 
Gouvènè Cuomo te di: “Gwo Fwar Eta se youn nan pi gwo atraksyon rejyon an 
genyen, epi transfòmasyon espas fwar la yo retabli estati l kòm youn nan meyè fwar 
nan peyi a. Epi avèk adisyon Nouvo Mache Gou NY sa an plis de lòt atraksyon ki te la 
deja nan Bilding Òtikilti an yo, li vin pi fasil epi pi pratik pou vizitè yo jwi meyè pwodwi 
New York gen pou l ofri yo.” 
 
Vizitè ki vini nan Mache Gou NY la yo pral gen chans pou goute echantiyon pwodwi 
alimantè ak bwason gratis nan men tout 76 machann moun New York k ap patisipe a yo 
epi rankontre moun ki fè pwodwi sa yo. Si w renmen sa w goute a, w ap kapab achte l 
soulechan nan men machann nan. Pou lapremyè fwa ane sa, operatè magazen Gou 
NY ki nan Sant Vwayaj ak Touris Broome Gateway la yo pral ekspoze epi vann yon 
bann pwodwi ki soti nan magazen yo a, ki gen ladan yo: Pòpkòn Bjorn (Bjorn 
Popcorn),Ti boutèy siwo myèl an fòm lous (Mini Honey Bears), Emmy’s Macaroons, 
vyann bèf sèch sizonnen Field Trip, ti biskwit sèk Saratoga ak plis ankò  
 
Machann ki ap vann nan Mache Gou NY yo ap altène chak jou, pandan douz jou Fwar 
la ap dire a. W ap jwenn yon lis konplè ki gen tout machann k ap patisipe a yo ansanm 
ak pwogramasyon chanjman machann yo isit la. 
 
Delege Depatman Agrikilti Eta, Richard A. Ball te di: “New York gen yon sektè 
agrikliti ki fètil anpil, epi mwen trè fyè pou m fè pati endistri sa, epi mwen vrèman kontan 
pou m ekspoze pwodwi yo nan Fwar la. Pa gen okenn anplansman sou espas fwar la ki 
pi bon pou ekspozisyon pwodwi an yo pase Bilding Òtikilti an. Non sèlman achitekti 
ònemantal li yo enkwayab, men tou se yon espas amizan, enteraktif, epi ki founi 
opòtinite edikatif pou tout moun ki vini nan fwar la yo. Avèk adisyon Mache Gou NY la, 

http://nysfair.ny.gov/food-drink/taste-ny/


vin gen menm plis pwodwi ankò pou jwi ane sa, epi mwen ap ankouraje chak vizitè pou 
yo al fè pwòp eksperyans agrikilti New York pa yo.” 
 
Troy Waffner, Direktè Enterim Fwar la, te di: “Nou toujou ap chèche mwayen pou 
nou amelyore fwar la ak eksperyans vizitè nou yo. Amenajman istorik espas fwar la yo 
se yon gwo pati ladan l tou. Yo te pèmèt nou mete ajou kèk aspè nan evenman, tankou 
ekspozisyon ki nan Bilding Òtikilti an yo. Ke seswa plant ak aranjman flè espektakilè yo, 
opòtinite pou wè myèl yo deprè, oswa kounye a, goute kèk nan pwodwi alimantè New 
York ki gen pi bon gou yo, lokalite sa pral ofri yon bann seri ekspozisyon inik pou tout 
moun ki vin nan fwar la yo, kelkeswa laj yo.” 
 
Egzekitif Onondaga County a, Joanie Mahoney, te di: “Soti nan chanjman ki pi notab 
yo tankou nouvo pòtay antre ki pral akeyi moun ki vin nan fwar la yo, rive nan 
amelyorasyon ki gen plis detay tankou nouvo ekspozisyon agrikilti ki nan Bilding Òtikilti 
a; ki pral mete anvalè fòs Eta nan sektè agrikòl la; plan transfòmasyon Gouvènè a ap 
elve Gwo Fwar Eta nan yon lòt nivo. Nou ap atann pou n fè eksperyans nouvo 
amelyorasyon egzaltant sa yo ansanm ak yon milyon vizitè fwar la pral resevwa nan fen 
mwa sa yo.” 
 
An plis de Mache Gou NY la ki nan Bilding Òtikilti an, mache piblik Gou NY la ki anfas 
antre prensipal la ak Diven Gou NY, epi Vilaj Byè ak Bwason Alkòl ki nan Colonnades la 
yo pral ekspoze plis pwodwi ki fabrike nan New York toupatou atravè eta a. 
 
Nouvo Atraksyon ki nan Bilding Òtikilti an yo 
Antanke youn nan arè prefere moun ki vin nan fwar la yo, Bilding Òtikilti an reyini 
ansanm kèk nan meyè agrikiltè, pwodiktè, fabrikan, ak elvè myèl ki soti toupatou nan 
eta yo pou mete anvalè divèsite ak bon kalite pwodwi agrikòl ki gen nan New York.  
 
Diven Gou NY, Fwomaj, ak Kolòk sou Byè yo ap retounen ankò nan Bilding Òtikilti an 
aprè anpil moun te mande pou yo tounen. Reprezantan antrepriz ki pwodwi diven, byè 
ak distiy yo pral pataje konesans yo gen sou rezen, oubliyon yo, epi enfòmasyon sou 
kijan pou marye diven, byè ak bwason alkòl avèk manje yo pou jwenn pi bon gou. Akoz 
popilarite yo, yo ajoute plis kòlòk ane sa pou akomode plis vizitè toujou. 
 
Lòt atraksyon ankò gen ladan yo:  

 Gichè Ekspozisyon Pòmdetè ak Patat 
 Ekspozisyon Pwodwi Agrikòl, Flè ak Pòm yo 
 Sant Siwo Erab New York la (Maple Syrup) 
 Ekspozisyon Kolony Myèl ak Siwo Myèl 
 Ekspozisyon Papiyon 

 
Cathy Pemberton, mèt Cathy's Cookie Kitchen te di: “Se yon onè pou mwen pou m 
fè pati pwogram Gou NY la epi pou pwodwim m ap vann nan kèk magazen. Pwogram 
Gou NY la ofri yon bon jan opòtinite pou mwen fè pwomosyon epi vann bonbon mwen 
yo. Li rann mwen vizib pou anpil moun ki soti toupatou atravè Eta New York la. Paj 
Facebook mwen an resevwa plis vizit epi plis “likes” chak fwa bonbon m yo rive nan 
Sant Enfòmasyon Gateway Broome County a, epi aprè mwen fin vann yo nan fwar NYS 
la.” 
 



Barry Moore, Mèt JNB Foods la, te di: “Gou NY se yon bon mwayen pou ede ti bisniz 
yo, tankou JNB Foods, l ap ede pwomouvwa mak konpayi nou an, epi montre ki sa nou 
fè, kiyès nou ye – yon biznis ke fanmi, ak veteran ap jere ki gen rasin li nan New York. 
Gou New York ede nou mete pwodwi nou yo devan piblik la, soti lwen tankou Pòtoriko, 
vin devan kliyan ki NYC, Long Island yo epi rive pi lwen toujou. Nou trè fyè pou nou di 
ke inisyativ Eta New York sa yo ban nou yon ouvèti a mache mondyal la tou.” 
 
Kaitlyn Sirna, Manadjè Magazen Gou NY ki nan Sant Vwayaj ak Touris nan 
Broome Gateway a, te di: “Nou ap atann nou a yon jounen byen chaje nan Fwar Eta 
New York la. Sa pral bay machann nou yo bon jan vizibilite, epi nou ap gen yon bon 
odyans ki se moun ki renmen Eta New York la anpil, epi ki trè kontan patisipe nan Fwar 
Eta. Avèk magazen nou an ki nan Sant Dakèy nan NY lè w ap rantre soti Pennsylvania, 
nou ap atann nou pou nou pote yon ti kras Broome County nan Onondaga County. Nou 
pral ekspoze pi bon jan pwodwi alimantè ak bwason lokal nou yo ki gen ladan yo Jada 
Hill Farm, Sue Garing Honey, ak plis ankò! Fwar la fè kè nou kontan anpil, paske li bay 
magazen Gou NY nou an opòtinite pou nou ekspoze pwodwi nou genyen ki vann plis 
yo, pou montre moun ki andeyò baz kilyan ak vwayajè tradisyonèl nou yo ki konn achte 
nan sant lan nòmalman.” 
 
Kèk Enfòmasyon sou Gwo Fwa Eta New York La 
Fwar Eta New York la, ke Ministè Agrikilti ak Mache Eta New York la òganize, ap 
kòmanse depi 25 out pou fini 5 septanm 2016. Misyon Fwar la, ki reflete nan tèm li, 
“FIND YOUR GREAT,” (jwenn grandè w) se pou montre sa ki pi bon nan agrikilti New 
York pandan l ap bay bon jan kalite amizman. 
 
375 kawo tè espas Fwar Eta New York la aktyèlman nan pwosesis pi gwo 
transfòmasyon li te sibi depi li te premye louvri pòt li nan ane 1890. Plan 50 milyon dola 
Gouvènè Cuomo a ap relanse espas sa a nan plizyè fason, amelyore kalite eksperyans 
moun ki renmen ale nan fwa la yo, epi pote pi gwo benefis ekonomik pou rejyon an. 
Plan an pral amelyore pozisyon Espas Fwar Eta New York la yo, tankou yon espas ki 
gen kalib premye ran, k ap fonksyone pandan tout ane a, ki gen plizyè itilite, epi ki ka 
atire plis evènman ak vizitè k’ap soti tout kote nan peyi a. W ap jwenn reprezantasyon 
imaj amenajman yo isit la epi w ap jwenn plis enfòmasyon sou detay plan revitalizasyon 
an isit la. 
 
W ap jwenn pwogramasyon evènman k ap fèt pandan ane a yo disponib sou Sitwèb 
Fwar la. W ap jwenn nou sou Facebook, swiv nou sou @NYSFAIR sou Twitter, epi 
gade foto yo pran nan fwar la yo sou flickr.com/photos/nysfair. Epitou, nou ankouraje 
Nouyòkè yo pou voye nenpòt lide yo genyen sou Gwo Fwa Eta New York lan nan adrès 
imèl sa statefairideas@agriculture.ny.gov. 
 
Kèk Enfòmasyon sou Gou NY 
Taste NY se yon inisyativ ke Gouvènè Cuomo te lanse an 2013 pou pwomouvwa 
endistri manje ak bwason New York yo. Depatman Agrikilti ak Mache a òganize ak jere l 
epi fwar la te kreye opòtinite pou pwodiktè lokal yo montre pwodwi yo nan yon gwo 
aktivite piblik, tankou Gwo Fwar Eta New York la. Pwogram nan te ouvè kèk magazen 
tou nan arè repo Thruway ansanm avèk sou otowout eta yo ak nan sant transpòtasyon 
yo, pou pèmèt vwayajè yo achte pwodwi agrikòl ki fèt epi yo kiltive yo nan Eta New 
York. Apeprè 1.100 konpayi lokal te patisipe nan opòtinite sa yo, pou plis relye pwodwi 

yo ak mache manje ak bwason eta k ap agrandi a, ak konsomatè yo toupatou nan 
mond lan. 

